КАНОН МОЛЕБЕН
СВЯТОМУ ВЕЛИКОМУЧЕНИКУ ЕВСТАФИЮ ПЛАКИ1ДЕ
И ИЖЕ С НИМ ПОСТРАДАВШИМ.
(Память их 20 сентября по старому стилю, или 3 октября – по новому стилю. Бог обещал им, что всякий, кто будет  почитать их память, войдет в Царство Небесное.)
(Примечание. Ниже приводятся уставные указания для моления нескольких человек вместе. Старший мужчина из них, или лицо, благословленное священником на ведение службы, называется в тексте Старшим. Псаломщик – человек, читающий молитвы. Певцы – те, которые поют. При молитве в одиночку все читает (поет) сам молящийся. Текст, набранный жирным шрифтом, поется или читается вслух. Текст, набранный обычным шрифтом, вслух не читается. Где написано «поклон», нужно сотворить крестное знамение и поклониться до пояса; если написано  «поклон до земли» - крестное знамение и поклон до земли. Где написано «Слава»,  нужно читать: Сла1ва Отцу1 и Сы1ну и Свято1му Ду1ху. Где написано «И ныне», нужно читать: И ны1не, и при1сно, и во1 веки веко1м, ами1нь.)
Собравшись в моленную или в дом на молебен, творим вместе приходные поклоны следующим образом:
 Старший возглашает, начиная моление: Го1споди Ису1се Христе1, Сы1не Бо1жии, поми1луй на1с!
Все отвечают: Ами1нь.
Старший: Бо1же, ми1лостив бу1ди мне1 гре1шному (поклон).
Созда1выи мя1 Го1споди, и поми1луй мя1(поклон).
Без числа1 согреши1х, Го1споди поми1луй и прости1 мя1 гре1шнаго (поклон).
Досто1йно е1сть я1ко вои1стину блажи1ти Тя1, Богоро1дице: при1сно Блаже1нную, и Пренепоро1чную, и Ма1терь Бо1га на1шего. Честне1йшую Херуви1м, и Сла1внейшую вои1стину Серафи1м, без истле1ния Бо1га Сло1ва Ро1ждьшую, Су1щую Богоро1дицу Тя1 велича1ем (поклон до земли).
Слава  (поклон). И ныне (поклон).Го1споди поми1луй (дважды), Го1споди благослови1(поклон).
Отпуст: Го1споди Ису1се Христе1, Сы1не Бо1жии, моли1тв ра1ди Пречи1стыя Ти1 Ма1тере, си1лою Честна1го и Животворя1щаго Креста1, и святы1х А1нгел, Храни1тель на1ших, и все1х святы1х, поми1луй и спаси1 на1с, я1ко Бла1г и Человеколю1бец. (Поклон без крестного зна1мения до земли).
Все: Ами1нь.

(Примечание. В будние дни, если нет праздника, все эти поклоны делаются до земли; в воскресные и субботние дни (а также в праздники с полиелеосом или великим славословием) все поклоны поясные, кроме поклонов по «Достойно есть» и на отпусте.Таков же порядок и на исходных поклонах  в конце моления.)
И по сем начале (приходных поклонах) Старший благословляется начать службу, то есть творит один, без остальных молящихся, три поклона с молитвою втай (мысленно): «Бо1же, очи1сти мя гре1шнаго и поми1луй мя1(поклон). Созда1выи мя1 Го1споди, и поми1луй мя1(поклон). Без числа1 согреши1х, Го1споди прости1 мя1 (поклон),» – и  глаго1лет:
За моли1тв святы1х оте1ц на1ших, Го1споди Ису1се Хри1сте, Сы1не Бо1жии, поми1луй нас. (Старший творит поклон в пояс, остальные же не творят).
Псаломщик глаголет кротким и равным гласом с тихостию, и со всяким вниманием и со страхом Божиим во услышание всем: Ами1нь.
Святы1и Бо1же, Святы1и Кре1пкии, Святы1и Безсме1ртныи, поми1луй нас (трижды, и поклоны три, с Крестным знамением).
Сла1ва Отцу1 и Сы1ну и Свято1му Ду1ху, и ны1не и при1сно и во1 веки веко1м, ами1нь.
Пресвята1я Тро1ице, поми1луй нас. Го1споди, очи1сти грехи1 на1шя. Влады1ко, прости1 беззако1ния на1шя. Святы1и, посети1 и исцели1 не1мощи на1шя, И1мене Твоего1 ра1ди.
Го1споди поми1луй (трижды).Сла1ва Отцу1 и Сы1ну и Свято1му Ду1ху, ны1не и при1сно и во1 веки веко1м, ами1нь.
О1тче на1ш, И1же еси1 на1Небесех, да святи1тся И1мя Твое1, да прии1дет Цар1ствие Твое1, да бу1дет во1ля Твоя1, я1ко на1Небеси и на земли1, хле1б на1ш насу1щныи да1ждь На1м дне1сь, и оста1ви на1м до1лги на1шя, я1ко же и мы1 оставля1ем должнико1м на1шим, и не введи1 на1с во искуше1ние, но изба1ви на1с от лука1ваго.
Старший: Го1споди Ису1се Христе1, Сы1не Бо1жии, поми1луй на1с. (Старший творит поклон в пояс, остальные же не творят).

Псаломщик: Ами1нь. Го1споди поми1луй (12 раз). Сла1ва Отцу1 и Сы1ну и Свято1му Ду1ху, ны1не и при1сно и во1 веки веко1м, ами1нь.
Прииди1те, поклони1мся Царе1ви на1шему Бо1гу (поклон).
Прииди1те, поклони1мся Христу1, Царе1ви и Бо1гу на1шему (поклон).
Прииди1те, поклони1мся и припаде1м к Самому1 Го1споду Ису1су Христу1, Царе1ви и Бо1гу на1шему (поклон).

(Псалом 142)
Го1споди, услы1ши моли1тву мою1, внуши1 моле1ние мое1 во и1стине Твое1й, услы1ши мя1 в пра1вде Твое1й. И не вни1ди в су1д с рабо1м Твои1м, я1ко не оправди1тся пред Тобо1ю вся1к живы1и. Я1ко погна1 вра1г ду1шу мою1, и смири1л е1сть в земли1 живо1т мо1й. Посади1л мя1 е1сть в те1мных, я1ко ме1ртвыя ве1ку, и уны1 во мне1 ду1х мо1й, во мне1 смути1ся се1рдце мое1. Помяну1х дни1 дре1вния, поучи1хся во все1х де1лех Твои1х, и в де1лех Ру1ку Твое1ю поуча1хся. Возде1х к Тебе1 ру1це мои1, душа1 моя1, я1ко земля1 безво1дная Тебе1. Ско1ро услы1ши мя1Го1споди, исчезе1 ду1х мо1й. Не отврати1 лица1 Твоего1 от мене1, и уподо1блюся низходя1щым в ро1в. Слы1шану сотвори1 мне1 зау1тра ми1лость Твою1, я1ко на Тя1упова1х. Скажи1 мне1 Го1сподипу1ть,во1ньже пойду1, я1ко к Тебе1 взя1х ду1шу мою1. Изми1 мя1 от вра1г мои1х Го1споди, к Тебе1 прибего1х. Научи1мя твори1ти во1лю Твою1, я1ко Ты1 еси1 Бо1г мо1й. Ду1х Тво1й Благи1и наста1вит мя1 на1 землю пра1ву. И1мене Твоего1 ра1ди, Го1споди живи1ши мя1, пра1вдою Твое1ю изведе1ши от печа1ли ду1шу мою1. И ми1лостию Твое1ю потреби1ши враги1 моя1, и погуби1ши вся стужа1ющия души1 мое1й, я1ко а1з ра1б Тво1й е1смь. 

Сла1ва Отцу1 и Сы1ну, и Свято1му Ду1ху, и ны1не, и при1сно, и во1 веки веко1м, ами1нь. Аллилу1ия, Аллилу1ия, сла1ва Тебе1 Бо1же (трижды, с поклонами). 
Певцы:Го1споди поми1луй (12 раз). Сла1ва Отцу1 и Сы1нуи Свято1му Ду1ху, и ны1не, и при1сно, и во1 веки веко1м, ами1нь. 
Старший:Бо1г Госпо1дь и яви1ся на1м, благослове1н Гряды1и во1 имя Госпо1дне. 
Певцы поют:Бо1г Госпо1дь и яви1ся на1м, благослове1н Гряды1и во1 имя Госпо1дне. 
Старший:Испове1дайтеся Го1сподеви я1ко Бла1г, я1ко в ве1к ми1лость Его1. 
Певцы поют:Бо1г Госпо1дь и яви1ся на1м, благослове1н Гряды1и во1 имя Госпо1дне. 

Старший:Обыше1дше обыдо1ша мя1 и и1менем Госпо1дним противля1хся и1м. 
Певцы поют:Бо1г Госпо1дь и яви1ся на1м, благослове1н Гряды1и во1 имя Госпо1дне. 
Старший:Не умру1, но жи1в бу1ду и пове1м де1ла Госпо1дня. 
Певцы поют:Бо1г Госпо1дь и яви1ся на1м, благослове1н Гряды1и во1 имя Госпо1дне. 
Старший:Ка1мень, Его1 же небрего1ша зи1ждущеи, Се1й бы1сть во главу1 у1глу, о1т Господа бы1сть Се1й, и е1сть ди1вна во о1чию на1шею. 
Певцы поют:Бо1г Госпо1дь и яви1ся на1м, благослове1н Гряды1и во1имя Госпо1дне. 

Псаломщик чтет тропарь, глас 4: Му1ченицы Твои1 Го1споди, во страда1ниих свои1х венцы1 прия1ша нетле1нныя, от Тебе1 Бо1га на1шего. Иму1ще бо кре1пость Твою1 непобеди1мую, мучи1теля низложи1ша, разруши1ша и бесо1м некре1пкую си1лу. Те1х моли1твами, Христе1 Бо1же, спаси1 душя1 нашя1. (Дважды).
Сла1ва Отцу1 и Сы1ну и Свято1му Ду1ху, и ны1не и при1сно и во1 веки веко1м, ами1нь.
(Богородичен.) Е1же о1т века утае1нное, и А1нгелом несве1домое та1иньство: Тобо1ю Бого1родице земны1м яви1ся Бо1г, в неразме1сне сня1тии воплоща1емь[footnoteRef:2]. И Кре1ст во1лею на1с ра1ди восприе1м, и1м же воскреси1 Первозда1ннаго, и спасе1 от сме1рти душя1 на1шя. [2:  «Воплощаемый», то есть принимающий на Себя человеческое естество, «в неслитном соединении»:  соединились Божество и человеческое существо, но ни Божество непревратилось в человечество, ни человеческое естество не превратилось в Божество.
] 

(Псалом 50.)
Поми1луй мя1 Бо1же, по вели1цей ми1лости Твое1й, и по мно1жеству щедро1т Твои1х, очи1сти беззако1ние мое1. Наипа1че омы1й мя1 от беззако1ния моего1, и от греха1 моего1 очи1сти мя1. Я1ко беззако1ние мое1 а1з зна1ю, и гре1х мо1й предо мно1ю е1сть вы1ну[footnoteRef:3]. Тебе1 Еди1ному согреши1х, и лука1вое пред Тобо1ю сотвори1х. Я1ко да оправди1шися в словесе1х Свои1х, и победи1ши внегда1 суди1ти. Се1бо в беззако1ниих зача1т е1смь, и во гресе1х роди1мя ма1ти моя1. Се бои1стину возлюби1л еси1, безве1стная и та1йная прему1дрости Твоея1 яви1л ми еси1. Окропи1ши мя1 иссо1пом - и очи1щуся, омы1еши мя1  - и па1че сне1га убелю1ся. Слу1ху моему1 да1си ра1дость и весе1лие, возра1дуются ко1сти смире1нныя. Отврати1 лице1 Твое1 от гре1х мои1х, и вся1 беззако1ния моя1 очи1сти. Се1рдьце чи1сто сози1жди во мне1 Бо1же, и Ду1х пра1в обнови1 во утро1бе мое1й. Не отве1рзи мене1 от лица1 Твоего1, и Ду1ха Твоего1 Свята1го не отыми1 от мене1. Возда1ждь ми ра1дость спасе1ния Твоего1, и Ду1хом Влады1чным утверди1мя. Научу1 беззако1нныя путе1м Твои1м, и нечести1вии к Тебе1 обратя1тся. Изба1ви мя1 от крови1й Бо1же, Бо1же спасе1ния моего1; возра1дуется язы1к мо1й пра1вде Твое1й. Го1споди, устне1 мои1 отве1рзеши, и уста1 моя1 возвестя1т хвалу1 Твою1. Я1ко а1ще бы восхоте1л же1ртвы, да1л бы1х у1бо: всесожже1ния не благоволи1ши. Же1ртва Бо1гу ду1х сокруше1н: се1рдьце сокруше1но и смире1но Бо1г не уничижи1т. Ублажи1, Го1споди, благоволе1нием Твои1м Сио1на, и да сози1ждутся сте1ны Иеросали1мския. Тогда1 благоволи1ши жертву пра1вды, возноше1ние и всесожега1емая. Тогда1 возложа1т на олта1рь Тво1й тельця1. [3: Всегда – слав.] 

Старший: Го1споди Ису1се Христе1, Сы1не Бо1жии, поми1луй на1с! (Старщий делает поклон в пояс, остальные – нет.)
Певцы поют: Ами1нь.
(Канон, глас 4, имея акростих сице:Благостояния тезоименитому[footnoteRef:4]похваление. Песнь 1,ирмо1с). Мо1ря Чермна1го пучи1ну немо1крыми стопа1ми дре1вле ше1ствова Изра1иль, крестообра1зно Моисе1овыма рука1ма Амали1кову си1лу в пусты1ни победи1л е1сть. [4: Евстафий означает «благостоящий», или «твердо стоящий», греч.] 

Псаломщик. Запев: Святи1и великому1ченицы, моли1те Бо1га о на1с! (Поклон.) Сло1вом страсте1й мои1х игра1ние, моли1твами си1 покори1в, му1чениче Христо1в, благохвали1ти сотвори1, свяще1нное торжество1 твои1х по1двиг преблаже1нне.
Запев: Святи1и великому1ченицы, моли1те Бо1га о на1с![footnoteRef:5] Зва1ние твое1 не от челове1к бы1сть всеизбра1нне, но1 с Небесе1; я1ко Па1вла[footnoteRef:6] дре1вле Христо1стя1призва1, я1вль тиСя еле1нем, от ядови1тых[footnoteRef:7]избавля1я тя. [5:  Далее везд,,е, где написано «Запев», читаем запев «Святии великомученицы, молите Бога о нас!»]  [6: Савл, названный позже Павлом, гонитель христиан, был обращен ко Христу сильным светом, воссиявшим с неба, и Гласом Небесным: «Савл, Савл, зачем ты Меня гонишь?» - см. Деян.9:1-19.]  [7: В древних греческих толкованиях Св.Писания говорится, что олень прогоняет ядовитых змей дыханием ноздрей своих и даже пожирает их, а потом идет к источнику чистой воды и пьет, заливая змей в своей утробе.
] 

Слава. Прему1дрости Вы1шния, испо1лнь бы1в му1чениче, вме1сто тле1ннаго бога1тьства, и пи1щи, Небе1сное наслажде1ние, всегове1йно избра1л еси1, со все1м до1мом венчава1емь.
И ныне.(Богородичен.) Обре1т Тя1 Чи1стая честне1йшю всея1 тва1ри, все1х Зижди1тель и Бо1г, воплоти1тися благоизво1ли из Тебе1 Де1во, Челове1к вообрази1тися про1мыслом.
Старший поет катавасию: Изба1вите от бе1д рабы1 своя1, святи1и великому1ченицы, я1ко вси1 по1 Бозе к ва1м прибега1ем, вы1 бо мо1лите о на1с Христа1 Бо1га на1шего! (Поклон).
Певцы поют: Го1споди поми1луй (трижды, с поклонами).

(Песнь третия, ирмо1с.) Певцы поют: Весели1тся о Тебе1 Це1ркви Твоя1 Христе1 зову1щи: Ты1 ми Кре1пость Го1споди, и Прибе1жище и Утверже1ние.
Псаломщик: Запев.Терпя1ше напа1сти и треволне1ния кре1пко[footnoteRef:8] сла1вне, му1чениче Христо1в Евста1фие, ча1д же и жены1 лиша1емь. [8:  Здесь опять художественно обыгрывается имя «Евстафий» - «крепко стоящий».] 

Запев. Спасе1на бы1ша Бо1гомь, звери1на восхище1ния, ча1да твоя1 страстоте1рпче Христо1в Евста1фие, и зве1ри разу1мныя победи1ша[footnoteRef:9]. [9: «Разумных зверей» победили мученики, то есть бесов.] 

Слава. Житие1 преходя1 я1ко реку1, искуше1ния сла1вне, твоея1 души1 сохрани1л еси1 Богови1дное[footnoteRef:10] непоколеби1мо[footnoteRef:11]. [10: То есть не отступил от Христа, но сохранил свою душу подобной Богу, ибо сказано, что человек сотворен по образу и подобию Божию(Быт.1:26-27).]  [11: Снова художественно обыгрывается имя «Евстафий» - «крепко стоящий».] 

И ныне.(Богородичен.) Чистоты1 пречи1стое, и Де1вьства честно1е Селе1ние, прииде1те ве1рнии воспое1м ра1дованными пе1сньми.
Старший поет катавасию (писана по 1-й песни); поклон.  Певцы поют: Го1споди поми1луй (трижды, с поклонами).
Псаломщик чтет седален (глас 8, подобен, Премудрости): На живо1тнем[footnoteRef:12] узре1 о1браз Креста1, и на Не1м о1браз Ису1сов, ни1зу же па1д, удиви1ся Виде1нию; и со все1м до1мом прии1де ко Креще1нию; и обнища1в, вторы1и И1ов[footnoteRef:13] яви1ся. Те1мже супру1жницы лише1н, и сыно1в, вопия1ше: Госпо1дь да1л е1сть и взя1т,[footnoteRef:14] – во1ем  нача1льниче[footnoteRef:15] Евста1фие, моли1 Христа1 Бо1га грехо1в оставле1ние дарова1ти, чту1щым любо1вию святу1ю па1мять твою1. [12:  Во время охоты св. Евстафий увидел между рогов оленя Крест и образ Христа.]  [13: Иов – символ безропотности в страдания и верности Богу, см. книгу Иова в Библии.]  [14:  «Господь дал, Господь и взял», – эти  слова повторял праведный Иов, терпя лишение всего своего богатства и всех своих детей, и не возроптал на Бога.]  [15:  «Начальник воинам», военачальник.] 

Слава. И ныне. (Богородичен). В напа1сти мнгогоплете1нныя впа1д, от вра1г ви1димых и неви1димых, бу1рею одержи1мь безчи1сленных согреше1нии мои1х; и я1ко к те1плому заступле1нию и покро1ву Твоему1 Чи1стая, ко приста1нищу притека1ю Твоея1 бла1гости. Те1м же Пречи1стая, И1же из Тебе1 Воплоще1нному без се1мене, моли1ся приле1жно о все1х рабе1х Свои1х, непреста1нно моля1щися Богоро1дице Пречи1стая, моля1щи Его1 при1сно: согреше1нием оставле1ние дарова1ти, воспева1ющым досто1йно сла1ву Твою1.

(Песнь четвертая, ирмо1с.) Певцы поют: Воздви1жена Тя1 ви1девши Це1ркви на Кресте1, Со1лнца пра1веднаго, ста1 в чину1 свое1м, досто1йно взыва1ющи: сла1ва Си1ле Твое1й, Го1споди.
Псаломщик: Запев. Боже1ственою Дла1нию сохра1ньшися мучит1ельства вра1жия, пребы1сть целому1дренная иму1щи све1рьстница[footnoteRef:16] твоя1, взыва1ющи: сла1ва Си1ле Твое1й, Го1споди! [16:  «Спутница», то есть супруга.] 

Запев.Напа1ствован и разли1чно искуше1н бы1в, му1чениче Христо1в Евста1фие, и к свиде1тельства[footnoteRef:17] те1кл еси1 по1прищу, вопия1 Влады1це своему1: сла1ва Си1ле Твое1й Го1споди! [17: «Свидетельства поприще» значит «путь мученичества», греч.] 

Слава. Направля1емь повеле1нием Влады1чним, муче1ния кровьми1 украша1емь яви1ся приснопа1мятне, согла1сно вопия1 Ему1: сла1ва Си1ле Твое1й Го1споди!
И ныне.(Богородичен.) Неисусобра1чно родила1 еси1,  – О,1  Де1во! – и по рожестве1 яви1ся де1вьствующи па1ки; те1м немо1лчными гла1сы, ра1дуися Влады1чице, ве1рою несуме1нною зове1м.
Старший поет катавасию (писана по 1-й песни); поклон.  Певцы поют: Го1споди поми1луй (трижды, с поклонами).
 (Песнь пятая, ирмо1с.) Певцы поют: Ты1 Го1споди ми1 Све1т, в ми1р прише1л еси1, в све1т святы1и обраща1я из мра1чна неве1дения, ве1рою воспева1ющыя Тя1.
Псаломщик: Запев. Ты1 я1ко же И1ов[footnoteRef:18] яви1ся Евста1фие; ты1 без поро1ка благочести1в, долготерпе1нно житие1 обре1теся препла1вая. [18:  См. сноску 12.] 

Запев.(Повторить тот же стих.)
Слава. Кто1 блаже1нне воспе1ти твоя1 боле1зни возмо1жет Евста1фие, и1хже пострада1л еси1, све1рьстницы[footnoteRef:19] му1чениче и дете1й лиша1емь? [19: Супруги.] 

И ныне.(Богородичен.) О1 Ма1ти Бо1жия! Души1 моея1 озлобле1ние[footnoteRef:20] исцели1, Ро1ждьшая Преблаго1е Сло1во, все1х ублажа1ющаго. [20: Страдание.] 

Старший поет катавасию (писана по 1-й песни); поклон.  Певцы поют: Го1споди поми1луй (трижды, с поклонами).
(Песнь шестая, ирмо1с.) Певцы поют: Пожру1 [footnoteRef:21] Ти1 со1 гласом хвале1ния Го1споди, Це1ркви вопие1т Ти1, от бесо1вския кро1ви очи1щьшися[footnoteRef:22], ми1лостию от ре1бр исте1кшею Ти1 кро1вию. [21:   Совершу жертвоприношение.]  [22: Церковь языческая, то есть языческие народы, уверовв Христа, очистилась Его Кровью, которой Он её искупил, от прежнего идольского нечестия, от крови, приносившейся бесам под видом идолов.] 

Псаломщик: Запев. Я1вльшаго ти Ся Христа1 вожделе1л еси1 сла1вне, и совокупи1ся Тому1 любе1зно, я1ко яви1тися муче1нием укра1шен, багряни1цею[footnoteRef:23] твои1х крове1й. [23: Багряница – дорогая одежда багряного цвета, отличительный знак римских царей. Этот стих говорит о царственном достоинстве, которое приобрел у Христа мученик своими страданиями за Него.] 

Запев.(Повторить тот же стих.)
Слава. Потече1 восле1д Христо1вых сто1п Боже1ственых[footnoteRef:24], и о1бщник яви1ся му1кам Его1, и Царьствию Его1; соверше1нно со все1м до1мом свои1м му1чениче венчава1емь[footnoteRef:25]. [24: Ср. в Песни пе1сней (1:2-3): «Вослед Тебе, в благоухание Мира Твоего побежим». Кстати, образ Христа под видом «молодого оленя на горах» также описан в Песни песней (2:17;8:14).]  [25:  То есть получив от Бога как победитель награду на Небе – «венец» (в древности лавровым венком венчали полкводцев, вернувшихся домой с победой).] 

И ныне.(Богородичен.) Глаго1лы Гаврии1ла[footnoteRef:26] Де1во Всенепоро1чная, ны1не потре1бовавше[footnoteRef:27] вопие1м: ра1дуися Еди1ная Ма1ти Благослове1ная, ра1дуися Две1ри, Пра1ведное Со1лньце иму1щи. [26: Архангел Гавриил явился Деве Мариии возвестил Ей нгепорочное зачатие и рождение Сына – Господа Исуса Христа, сказав ей: «Радуйся, Обрадованная (Облагодатствованная, греч.)!» - Лк.1:28.]  [27: «Требовать» по-славянски означает «нуждаться».] 

Старший поет катавасию (писана по 1-й песни); поклон.  
Певцы поют: Го1споди поми1луй (трижды, без поклонов). Сла1ва Отцу1 и Сы1ну и Свято1му Ду1ху, и ны1не и при1сно и во1 веки веко1м!
Псаломщик: Ами1нь. (Кондак, глас 2, подобен:Вышних ища.) Стра1сти Христо1ве я1ве уподо1бился еси1, и Того1 испи1в ве1рно ча1шу[footnoteRef:28], о1бщник Евста1фие, и сла1ве насле1дник бы1сть, от Самого1 все1х Бо1га прие1мыи Свы1ше Боже1ственное оставле1ние. [28:  «Чашей Христовой» в Писании называется страдание до  смерти за Христа(Мр.10:38-39).] 

(Икос.)Пе1ние ми1 да1руй, Бо1же мо1й, воспе1ти и глаго1лати, и по1двиги почита1ти страстоте1рпьца Твоего1 и му1ченика, я1ко да благосочета1нно восхвалю1, до1браго во страда1нии Евста1фия, победи1теля во бране1х ва1рварьских бы1вша всегда1; вели1каго благоче1стием и в ли1це му1ченик восия1вшаго, в ни1х же пое1т непреста1нно Христа1, со мно1жеством А1нгельским пре1мудрыи, прие1мля свы1ше Боже1ственое оставле1ние. 
Старший возглашает: Проки1мен, псало1м Давы1дов! Святы1м и1же су1ть на земли1 Его1, удиви1 Госпо1дь вся1 во1ля Своя1 в ни1х!
Певцы поют:Святы1м и1же су1ть на земли1 Его1, удиви1 Госпо1дь вся1 во1ля Своя1 в ни1х.
Старший: Предзре1х Го1спода предо мно1ю вы1ну[footnoteRef:29], я1ко одесну1ю[footnoteRef:30] мене1 е1сть, да1ся не подви1жу. [29: «Я всегда видел пред собою Господа» – слав.]  [30: Справа – слав.] 

Певцы поют: Святы1м и1же су1ть на земли1 Его1, удиви1 Госпо1дь вся1 во1ля Своя1 в ни1х.
Старший: Святы1м и1же су1ть на земли1 Его1.
Певцы поют: Удиви1 Госпо1дь вся1 во1ля Своя1 в ни1х.
Старший: Го1споди Ису1се Христе1, Сы1не Бо1жии, поми1луй на1с! (Старщий делает поклон в пояс, остальные – нет.)
Певцы поют: Ами1нь. 
Старший: Вся1ко дыха1ние да хва1лит Го1спода.
Певцы поют: Вся1ко дыха1ние да хва1лит Го1спода.
Старший: Хвали1те Бо1га во святы1х Его1, хвали1те Его1 во утверже1нии си1л Его1.
Певцы поют: Вся1ко дыха1ние да хва1лит Го1спода.
Старший: Вся1ко дыха1ние.
Певцы поют: Да хва1лит Го1спода. Господи помилуй (трижды).
Старший творит три поклона в пояс с молитвою втай (мысленно):«Бо1же, очи1сти мя гре1шнаго и поми1луй мя1(поклон). Созда1выи мя1 Го1споди, и поми1луй мя1(поклон). Без числа1 согреши1х, Го1споди прости1 мя1 (поклон),» – и  возглашает: От Луки1 Свята1го Ева1нгелия чте1ние!
Певцы поют: Сла1ва Тебе1 Го1споди! (Поклон.) Все благоговейно осеняют себя Крестным знамением и, преклонив главы, сложив руки на груди крестообразно, стоят неподвижно и слушают Святое Евангелие, читаемое Старшим:
Рече1 Госпо1дь Свои1м ученико1м: внемли1те от челове1к, возложа1т на вы1 ру1ки своя1, и иждену1т, предаю1ще на со1нмища и темни1цы, ведо1мы к царе1м и влады1кам, И1мене Моего1 ра1ди. Прилучи1т же ся ва1м во свиде1тельство; положи1те у1бо на сердьца1х ва1ших, не пре1жде поуча1тися отвещава1ти: А1з бо да1м ва1м уста1 и прему1дрость, е1йже не возмо1гут проти1витися, или отвеща1ти, вси1 противля1ющеися ва1м. Пре1дани же бу1дете и роди1тели, и бра1тиею, и ро1дом, и умертвя1т от ва1с. И бу1дете ненави1дими от все1х, И1мене Моего1 ра1ди. И вла1с главы1 ва1шея не поги1бнет. В терпе1нии ва1шем, стяжи1те душя1 ва1шя!
Певцы поют: Сла1ва Тебе1 Го1споди! (Поклон.)  
Слава. О1тче и Сло1ве и Ду1ше, Тро1ице Свята1я очи1сти, мно1жество согреше1нии на1ших. 
И ныне. Моли1тв ра1ди Богоро1дицы, Ми1лостиве очи1сти, мно1жество согреше1нии на1ших.
Поми1луй на1с Бо1же, по вели1цей ми1лости Твое1й, по мно1гим щедро1там Твои1м, очи1сти беззако1ния моя1, Бо1же Спа1се мо1й.
(Стихера, глас 2.) Вторы1и И1ов Евста1фие житие1м, страстьми1 и венцы1 и по1двиги, во о1браз доброде1телем себе1 на1м предлага1ет. И сто1лп терпе1ния превозше1дыи и1стинно И1ова[footnoteRef:31] доброде1телию, с супру1жницею и ча1ды, ве1рныи в жити1и, и непоколеби1мыи[footnoteRef:32] во искуше1ниих, и во страда1нии победоно1сец. Его1же приведе1м на моли1тву Христу1, дарова1ти душа1м на1шим просвеще1ние, и очище1ние прегреше1нием. [31:  См.сноску 12.]  [32: Через образ «непоколебимого столпа терпиния» снова художественно обыгрывается имя «Евстафий» - «крепко стоящий».] 


(Песнь седьмая, ирмо1с.) Певцы поют: В пещи1 Авра1амския си де1ти[footnoteRef:33] пе1рсьстей, любо1вию благове1рия па1че, не1жели пла1менем опаля1еми взыва1ху, благослове1н еси1 в це1ркви, сла1вы Твоея1 Го1споди. [33: Потомки Авраама,  три еврейских отрока: Анания, Азария и Миса1ил, – будучи в плену в Вавилоне, не подчинились вавилонскому царю, когда он приказал всем кланяться идолу, и за это были брошены в раскаленную печь; но им явился «подобный Сыну Божию» и прохладил середину печи, так что они не претерпели никакого вреда и прославляли в пламени Господа, так что и царь-мучитель прославил Его за это чудо(Дан.3:20-100).] 

Псаломщик: Запев. Я1ко  в пе1щь разжже1ну, в во1л ме1дян вве1ржени му1ченицы Христо1ви, благода1рьствено взыва1ху: благослове1н еси1 в це1ркви, сла1вы Твоея1 Го1споди[footnoteRef:34]. [34: Святой Евстафий с семьей уподоблен в этом стихе вышеописанным трем отрокам в пещи вавилонской.] 

Запев.(Повторить тот же стих.)
Слава. Зако1нною любо1вию я1ко совоку1плени естество1м, еди1но терпе1ние му1ченицы сла1внии стра1ждуще яви1сте, благослове1н еси1 пою1ще, в це1ркви сла1вы Твоея1 Го1споди.
И ныне.(Богородичен.) Превы1шьши Боже1ственых си1л Небе1сных, Еди1на о1т века еси1 вои1стину; Соде1теля бо си1х родила1 еси1 несказа1нно, Пречи1стая Влады1чице.
Старший поет катавасию (писана по 1-й песни); поклон.  Певцы поют: Го1споди поми1луй (трижды, с поклонами).
(Песнь осьмая, ирмо1с.) Певцы поют: Ру1це распросте1р Дании1л, льво1в зия1ния в ро1ве[footnoteRef:35] затче1; о1гненую же си1лу угаси1ша, доброде1телию поя1савшеся, и1же благоче1стия люби1тели о1троцы взыва1юще, благослови1те вся1 де1ла Госпо1дня Го1спода. [35: Пророк Даниил не послушался приказа вавилонского царя, запрещавшщего молиться Богу, и за это был брошен в ров с голодными львами, но молился Богу, и звери не причинили ему никакого вреда (Дан.14:31-42); подобный эпизод есть и в житии св.вмч.Евстафия: когда его с женой и детьми бросили на арену цирка к голодным львам, звери их не тронули.] 

Псаломщик: Запев.Красно1 совоку1пльшеся честни1и, Бо1гу приведо1стеся, промышле1нием у1ньшим[footnoteRef:36], свои1ми кровьми1 обагри1вше, порфи1ру черто1жную[footnoteRef:37]; к Небе1сному Черто1гу те1пле тща1щеся, и вопию1ще, благослови1те вся1 де1ла Госпо1дня Го1спода. [36: Лучшим.]  [37: Использовано выражение из евангельской притчи о званых на Царский пир (то есть в Царство Небесное) и об одном из них, не облекшемся «в брачную одежду» (добрые дела) и за это связанном по рукам и ногам и брошенном «во тьму внешнюю» (Мф.22:2-14).] 

Запев.(Повторить тот же стих.)
Слава. Пло1д своего1 чре1ва[footnoteRef:38], благоче1стно Бо1гу принесе1 му1чениче Евста1фие, и све1рстницу[footnoteRef:39] ра1дующеся, прио1бщники бо страда1нию, е1же от естества1 Христу1, пою1ще прия1л еси1, благослови1те вся1 де1ла Госпо1дня Го1спода. [38:  Детей своих.]  [39:  Супругу.] 

И ныне.(Богородичен.) Же1зл от ко1рене Иессе1ова Деви1це бы1сть, Цве1т возрасти1вши[footnoteRef:40] – Всеси1лнаго Го1спода, на1с благоуха1юща, и воню1 Свою1 все1м подава1юща, вопию1щым, благослови1те вся1 де1ла Госпо1дня Го1спода. [40: Иессей – отец царя и пророка Давыда; Богородица происходила из его рода, «корня». А жезлом (посохом), принесшим Цвет – Христа – Она называется потому, что как сухой посох не мог бы без Божиего чудотворения зацвести, так и Дева не могла бы родить без мужа, но только по действию Божиего Духа стала она Матерью. Этот образ взят из книги Числ (17:1-10): посох Аарона расцвел и дал плоды.] 

Старший поет катавасию (писана по 1-й песни); поклон.  Певцы поют: Го1споди поми1луй (трижды, с поклонами).
 (Песнь девятая, ирмо1с.) Певцы поют: Ка1мень Нерукосе1чныя Горы1, от Несеко1мыя Тя1 Деви1цы, Краеуго1льныи отсече1ся Христо1с[footnoteRef:41], И1же совокупи1в разстоя1щаяся[footnoteRef:42] естества1, те1м веселя1щеся, Тя1 Богоро1дице велича1ем. [41: Камень есть Христос, а Гора – Богородица; «без рук человеческих» отсекся Камень – то есть без мужа родился плотию Господь. Этот Камень сокрушил все земные царства, а сам воцарился во1 веки (см.Дан.2:34-45).]  [42: То есть соединил два противоположных естества – Божество и человечество – в   Одном Лице господа нашего Исуса Христа, Единаго Бога и Человека.] 

Псаломщик: Запев. (Поклон.) На земли1 твои1х по1двиг, и напа1стей ра1ди разли1чных, Небе1сное весе1лие с пра1ведными ны1не прия1т; его1же наслади1тися сла1вне, тебе1 пою1щым сподо1би.
Запев. В све1те Тро1ицы, с весе1лием весели1шися, и со А1нгельскими чи1нми сра1дуешися Евста1фие; с ни1ми же непреста1нно моли1, все1м спасти1ся пою1щым тя1.
Слава. Ве1сь тебе1 приношу1ся, му1чениче Евста1фие усе1рдно, да обогащу1ся тебе1 – предста1теля ко Влады1це, заступа1ти могу1щаго от вся1каго обстоя1ния, и спасе1ние пою1щым тя1.
И ныне.(Богородичен.) Тя1 неискусобра1чно Ро1ждьшую Жизнода1вца и Спа1са, вси1 мо1лим приле1жно, Богор1дицу Тя1 испове1дающе, изба1витися вся1кия ско1рби Твои1ми моли1твами Богома1ти.
Старший поет катавасию (писана по 1-й песни); поклон.  Певцы поют: Го1споди поми1луй (трижды, с поклонами).
 Посем певцы поют задостойник на глас 8: Влады1чице, приими1 моли1тву ра1б Свои1х, и изба1ви на1с от вся1кия ну1жды и печа1ли. Ты1 еси1 Богоро1дице, Ору1жие на1ше и Стена1, Ты1 еси1 Засту1пнице, и к Тебе1 прибега1ем, Тя1 и ны1не на моли1тву призыва1ем, да изба1виши ны1 от вра1г на1ших. Возвели1чим Тя1 вси1 Пренепоро1чную Ма1терь Христа1 Бо1га на1шего, Ю1же осени1  Ду1х Пресвяты1и (поклон до земли). (Сей задостойник поется всегда, кроме великих (двунадесятых) праздников Христовых и Богородичных, ибо тогда, вместо сего задостойника, поется ирмос девятой песни праздничнаго канона – от дня праздника и до отдания его.)
Псаломщик: Святы1и Бо1же, Святы1и Кре1пкии, Святы1и Безсме1ртныи, поми1луй нас (трижды, и поклоны три, с Крестным знамением).
Слава. И ныне. Пресвята1я Тро1ице, поми1луй нас. Го1споди, очи1сти грехи1 на1шя. Влады1ко, прости1 беззако1ния на1шя. Святы1и, посети1 и исцели1 не1мощи на1шя, И1мене Твоего1 ра1ди.
Го1споди поми1луй (трижды).Слава. И ныне.
О1тче на1ш, И1же еси1 на1 Небесех, да святи1тся И1мя Твое1, да прии1дет Цар1ствие Твое1, да бу1дет во1ля Твоя1, я1ко на1 Небеси и на земли1, хле1б на1ш насу1щныи да1ждь На1м дне1сь, и оста1ви на1м до1лги на1шя, я1ко же и мы1 оставля1ем должнико1м на1шим, и не введи1 на1с во искуше1ние, но изба1ви на1с от лука1ваго.
Старшии: Го1споди Ису1се Христе1, Сы1не Бо1жии, поми1луй на1с. (Старшии творит поклон в пояс, остальные же не творят).
Псаломщик: Ами1нь. И чтет тропарь, глас 4: Му1ченицы Твои1 Го1споди, во страда1ниих свои1х венцы1 прия1ша нетле1нныя, от Тебе1 Бо1га на1шего. Иму1ще бо кре1пость Твою1 непобеди1мую, мучи1теля низложи1ша, разруши1ша и бесо1м некре1пкую си1лу. Те1х моли1твами, Христе1 Бо1же, спаси1 душя1 нашя1. 
Слава. (Кондак, глас 2, подобен:Вышних ища.) Стра1сти Христо1ве я1ве уподо1бился еси1, и Того1 испи1в ве1рно ча1шу, о1бщник Евста1фие, и сла1ве насле1дник бы1сть, от Самого1 все1х Бо1га прие1мыи Свы1ше Боже1ственное оставле1ние.
И ны1не и при1сно и во1 веки веко1м, ами1нь.(Богородичен.) Е1же о1т века утае1нное, и А1нгелом несве1домое та1иньство: Тобо1ю Бого1родице земны1м яви1ся Бо1г, в неразме1сне сня1тии воплоща1емь[footnoteRef:43]. И Кре1ст во1лею на1с ра1ди восприе1м, и1м же воскреси1 Первозда1ннаго, и спасе1 от сме1рти душя1 на1шя. [43:  См. сноску 1.] 

Певцы поют: Го1споди поми1луй (40 раз, с тремя поклонами в начале). Сла1ва Отцу1 и Сы1ну и Свято1му Ду1ху, и ны1не, и при1сно, и во1 веки веко1м, ами1нь. 
Честне1йшую херуви1м и сла1внейшую вои1стину серафи1м, без истле1ния Бо1га Сло1ва ро1ждьшую, су1щую Богоро1дицу Тя1 велича1ем (поклон). Слава (поклон). И ныне (поклон). Го1споди поми1луй (дважды), Го1споди благослови1(поклон).
Старший говорит отпу1ст: Го1споди Ису1се Христе1 Сы1не Бо1жии, моли1тв ра1ди Пречи1стыя Ти1 Ма1тере, и святы1х великому1ченик Евста1фия Плаки1ды, и супруги его Феописти1и, и чад их Ага1пия и Феопи1ста, и все1х святы1х, поми1луй и спаси1 нас, я1ко Бла1г и Человеколю1бец.
Певцы поют: Ами1нь. Го1споди поми1луй (трижды).

И творим обычные исходные поклоны:
Старший глаголет: Бо1же, ми1лостив бу1ди мне1 гре1шному (поклон). Созда1выи мя1 Го1споди, и поми1луй мя1 (поклон). Без числа1 согреши1х, Го1споди поми1луй и прости1 мя1 гре1шнаго (поклон).
Досто1йно е1сть я1ко вои1стину блажи1ти Тя1, Богоро1дице: при1сно Блаже1нную, и Пренепоро1чную, и Ма1терь Бо1га на1шего. Честне1йшую Херуви1м, и Сла1внейшую вои1стину Серафи1м, без истле1ния Бо1га Сло1ва Ро1ждьшую, Су1щую Богоро1дицу Тя1 велича1ем (поклон до земли).
Слава (поклон). И ныне (поклон).Го1споди поми1луй (дважды), Го1споди благослови1(поклон).
Го1споди Ису1се Христе1, Сы1не Бо1жии, моли1тв ра1ди Пречи1стыя Ти1 Ма1тере, си1лою Честна1го и Животворя1щаго Креста1, и святы1х А1нгел, Храни1тель на1ших, и все1х святы1х, поми1луй и спаси1 на1с, я1ко Бла1г и Человеколю1бец. (Поклон без крестного зна1мения до земли).
Все: Аминь.
Старший: Бо1же, ми1лостив бу1ди мне1 гре1шному (поклон). Созда1выи мя1 Го1споди, и поми1луй мя1  (поклон). Без числа1 согреши1х, Го1споди поми1луй и прости1 мя1 гре1шнаго (поклон). 
Го1споди Ису1се Христе1, Сы1не Бо1жии, поми1луй на1с!
Все: Аминь.
Старший поздравляет всех с совершением молебна. И творим расход.
